
BO‘LAJAK MUTAXASSISLARNING KASBIY
DINAMIK RIVOJLANISHIDA SHAXS
[JTIMOIYLASHUVI VA ADAPTIV INTELLEKT
MUAMMOSI

Tuychiyeva Saodat Melikuziyevna
Toshkent amaliy fanlar universiteti
“Psixologiya” kafedrasi mudiri,

p.f.n, professor v.b.

Annotatsiya: Ushbu maqola boflajak mutaxassislarning kasbiy kompetentligining dinamik rivojlanishida shaxs
ijtimoiylashuvi va faolligining namoyon bo‘lishi muammolariga bag‘ishlangan bo'lib, unda oliy ta’lim tizimida talaba
shaxsini mutaxassis sifatida shakllanishiga ta’sir etuvchi omillarga e’tibor garatilgan. Maqolada psixologiya fanlari doktori,
professor V.M. Karimova va boshga olimlarning ushbu muammoga doir garashlari keltirilgan.

kasbiy tayyorgarlik, ijtimoiy shart-sharoit, malaka va ko‘nikmalar, differensial yondashuv, mutaxassis shaxsi,
ta’lim jarayoni, oliy ta’lim tizimi, kasbiy kompetentlik, dinamik rivojlanish.
Abstract: This article is devoted to the issues of the manifestation of socialization and activity of the individual in the
dynamic development of professional competence among future specialists. It focuses on the factors influencing the
formation of students’ personalities as professionals within the higher education system. The article also presents the
views of Doctor of Psychological Sciences, Professor V.M. Karimova, and other scholars on this problem.

professional training, social conditions, skills and abilities, differential approach, specialist’s personality,
educational process, higher education system, professional competence, dynamic development.

AHHoTauumsa: [laHHas cTtaTbsl NOCBSALLEHA NpoGneMam NpPosiBIIEHUs coLmanu3aumm 1 akTMBHOCTM NMIMYHOCTM B NpoLecce
OVHaMNYECKOro pasBUTUS NPOGECCMOHANbHOM KOMMNETEHTHOCTN OyayLmnx cneumManuctoB. B Hel ygeneHo BHUMMaHue
dbakTopam, BAUSIOWMM Ha (DOPMMPOBaHME NIMYHOCTU CTyAEHTa Kak creuuanucrta B cucteme BbiCLero obpas3oBaHus.
B crtatbe npuBeneHbl B3rMaAbl JOKTOpa MCUXOMOrMYeckmx Hayk, npodeccopa B.M. KapumoBon n gpyrmx y4éHbix Ha
[OaHHyto npobnemy.

npodpeccroHanbHasi MoAroToBKa, CoLmarnbHble YCrOBYUS, HABbIKU U yMeHUsi, AuddepeHumanbHblii
NoAXoa, NUYHOCTL creumanucta, obpasoBaTerbHbIA NMPOLECce, CUCTEMa BbICLLEro 0bpasoBaHuUsi, nNpodeccroHanbHas
KOMMETEHTHOCTb, AUHAMUYECKOE pa3BUTUE.

KIRISH

Oliy ta’lim tizimi mutaxassislarni kasbiy faoliyatga tayyorlash jarayoni tahlili shuni ko‘rsatadiki, bu jarayon
o'ta murakkab hamda ko‘p bosqichlidir. Bu jarayon ustida doimiy ishlash va uni takomillashtirib borish
muhim. Psixologiya fanlari doktori, professor V. M. Karimova [1] oliy ta’lim tizimida mutaxassislarni kasbiy
tayyorgarligining psixologik xususiyatlarini o‘rganish sohasida olib borgan tadgiqotlarida bo‘lajak pedagoglarni
kasbiy tayyorlash, ularda mutaxassis shaxsi va faoliyatiga xos zaruriy sifat hamda fazilatlarning shakllanishida
ijtimoiy-madaniy, milliy-hududiy xususiyatlar muhim o‘rin egallashini e’tirof etadi.

Jahonda raqobatbardosh, har tomonlama yetuk mutaxassislarni tayyorlash, ularning shaxsiy va kasbiy
kompetentlilik darajasini oshirish, bo‘lajak mutaxassisning kasbiy mavqeini tarkib toptirish, o0z-o‘ziga bahoni
shakllantirish, o'z ustida ishlashga yo‘naltirish va kasbiy rivojlantirish, asosiy kasbiy hard skills hamda ijtimoiy
egiluvchan, moslashuvchan soft skills ko'nikma va malakalarini tarkib toptirish dolzarb muammolardan biri
bo‘lib kelmoqda.

Jahonda ilm-fan va texnika rivojlanib, kasbiy faoliyat jabhalarining kengayishi, davlat ta’lim muassasalari
bilan bir qatorda nodavlat ta’'lim tashkilotlarining ta’lim jarayonidagi faolligi, ijtimoiy-igtisodiy sohalardagi
o‘zgarishlar kasbiy faoliyat psixologiyasi va ragobatbardosh mutaxassis tayyorlash masalasiga jiddiy e’tibor

garatishni ustuvor vazifaga aylantirmoqda. Global Creativity Index (GCI) hisobotida keltirilishicha, san’at, ijod
va ijodkorlikni qo‘llab-quvvatlash darajasi yuqgori bo‘lgan mamlakatlarda yoshlarda ijodkorlik, soft skills ko‘nikma
va malakalarini shakllantirish ko‘rsatkichining o‘sishi kuzatiimoqda.

Shu nuqgtai nazardan, psixologiya sohalarining kengayishi fanning nazariy asoslarini yaratish bilan bir
gatorda, amaliy asoslariga zamin yaratuvchi omil sifatida ham muhimdir. Bu holat psixologiya va pedagogika
sohalari mutaxassislarining amaliy kasbiy faoliyatini nafagat rivojlantirish, balki amaliyotini tashkil etishning
ilmiy asoslarini tarkib toptirish zarurligini hayotning o‘zi ko‘rsatmoqda.

Jamiyat taraqqiyoti muvaffagiyatining zamini yaxshi mutaxassis kadrlar tayyorlash bilan bog‘liq ekanligi
yaqqol ko‘rinmoqgda. Kadrlarga ta’lim berish, ularni kasbiy tayyorlash, kelajakda ulardan nima kutilayotganini
ular tomonidan anglab yetish zarurligini singdirish mutaxassis tayyorlash tizimini takomillashtirish, samarali
jarayonni tashkil etish va boshqgarish kundan-kunga murakkablashib borayotganini ko‘rsatmoqda.

Butundunyomutaxassislardahard skills va soft skillsamaliy ko‘'nikmahamda malakalarning shakllanganligiga
alohida e’tibor garatmoqgda. Ushbu amaliy ko‘nikmalar faoliyatning va shaxslararo munosabatlarning
muvaffaqgiyatini ta’minlashga xizmat qgiladi. Bo‘lajak mutaxassislarda amaliy kasbiy ko‘nikma va malakalarni
nafagat shakllantirish va rivojlantirish, balki ularga ilmiy asosli yondashuvni ishlab chigish, empirik materiallar
asosida ularni takomillashtirish bo‘yicha doimiy tadqigotlar olib borish zarurati yuzaga kelmoqgda.

MAVZUGA OID ADABIYOTLAR SHARHI

Mutaxassisning kasbiy tayyorgarligi samarali bo‘lishida V. M. Karimovaning fikricha, saboq oluvchilarning
erkinligini oshirish va ijodiy ishlashlari (fikrlashlari) uchun zaruriy ijtimoiy shart-sharoitni yaratish magsadga
muvofigdir. Olima o'z tadqiqotlarida talabalarda mustaqil fikr yuritish malaka va ko‘nikmalarini hosil gilish
uchun, avvalo, talaba va mutaxassis o‘zaro munosabatlarini tubdan o‘zgartirish, talabani ta’lim jarayonining faol
sub’ekti sifatida shakllantirish lozimligini ko‘rsatadi. Buni samarali tashkil etishning bir gator psixologik shartlari
va omillari mavjudligini ta’kidlaydi. Bular:

ta’lim beruvchi talabalarni ganday bo‘lsa, shundayligicha — iqtidori, layogati va boshqa imkoniyatlari bilan
idrok qilishga, tabiiy tarzda gabul qilishga o‘rgatish;

har bir ta’lim muassasasi amalda yoshlarga differensial yondashuvni tashkil etish va ulardagi psixologik
imkoniyatlarni e’tiborga olish;

ta’lim muassasasida o'gitishning yangicha texnologiyasi va yoshlar agliy faoliyatidan foydalanishning
demokratik turlarini joriy etish. Bunda asosiy jihat — o'quvchi shaxsini hurmat qilish, uning har bir fikri va
yuksalishiga e’tibor bilan garash;

ta’lim jarayonida guruhda pedagogikaning faol va boshqa interfaol metodlaridan keng va o'rinli foydalanish,
talabaga ko‘proq o'z fikrlarini izhor qilish uchun imkoniyat yaratish;

erkin va mustaqil fikrlash uchun psixologik “fazo” va “makon” tushunchalarining ahamiyatini hisobga olib,
guruhda ishlash gonunlari va ijtimoiy-psixologik mezonlarni to‘la inobatga olish zarurligini alohida qayd etadi.

Kasbiy mahorat va kompetentlik nafaqgat o‘quv jarayonida, balki mutaxassisning oz ustida ishlashi
hamda ishlab chigarishdan ajralmagan holda malaka oshirishiga ham bog‘liqdir [4]. D. Muxamedovaning
fikricha, bugungi kunda zamonaviy oliy ta’lim jahon talablari va standartlariga mos keluvchi ijodkor, kompetent,
mas’uliyatli, o'z kasbining ustasi, innovatsiyalarni tadbiq etishga tayyor bo‘lgan mutaxassisni talab etmoqgda [3].

L. Mitina kasbiy tayyorgarlik faoliyati o‘z-o‘zini rivojlantirish tamoyili bilan bevosita bog‘liq bo'lib, oliy ta’lim
bosqichida mutaxassisni o‘z-o'zini namoyon qilishga olib keladi, degan fikrni bildiradi [4]. Har ganday kasb
kognitiv va emotsional zaminga ega bo‘lgani sababli, shaxsning gadriyatlari va individual anglash tizimini
o‘zgartirishi mumekin.

Shaxsning har bir taraqqgiyot bosqichida etakchi faoliyat uning faolligi va muvaffaqgiyatga erishishini
ta’minlaydi. D. Muxamedovaning ta’kidlashicha, faoliyatning etakchilik xususiyati shaxsda quyidagi psixologik
xarakteristikalarni ifodalaydi:

shaxsni emotsional gamrab oladi;

ehtiyojlar yorqin, kuchli his-hayajonli holatlarda kechadiki, bu o'z o‘rnida insonning emotsional hayotini
boyitadi;

etakchi faoliyatda erishilgan yutuglar hayotiy yutuglar sifatida qabul qilinadi;

natijada charchash holatlari ko‘tarinki ruh, engillik, gonigish hislari orqali zo‘rigishni engadi;

shaxsning murakkab ijtimoiy munosabatlari takomillashadi;

hayotdan to‘la qonigishga erishiladi [3].

Bundan shunday xulosaga kelishimiz mumkinki, kasbiy takomillashuv davridagi etakchi faoliyat — malaka
oshirish shaxsning faoliyatdagi integrativ rivojlanishidir. Ushbu jarayonda mavjud bilim, malaka va ko‘nikmalar
gayta ko'rib chigilib, tahlil gilinadi hamda yangi, murakkabroq integrativ jarayonga o‘tadi.

TADQIQOT METODOLOGIYASI

Barcha kasblar insonni o'z qobiliyatlari va imkoniyatlarini baholashga asoslangan shaxsiy intilishlar
darajasini aks ettiradi, qolaversa, kasblar tanlovi, kasbiy o'zligini aglash, sub’ektdan yuksak faollik va mas’uliyatni
talab qgiladi. Samarali kasbiy o‘zlikni anglash uchun quyidagilar zarur:

kasb tanlashda o‘zining sifatlarini giyosiy baholash;

kasblar olamini o‘rganish, kasblar hagida giyosiy tasavvurni shakllantirish;

kasb tanlashda o‘zi uchun muhim omilni aniglash, ya’ni shakllantirish va tanlangan kasbga mas’ullik va
mas’uliyat bilan yondashish.

litimoiylashuv - har bir shaxsning jamiyatga qo‘shilishi, uning normalari, talablari, kutishlari va ta’sirini
gabul qilgan holda, har bir harakati va muomalasida uni ko‘rsatishi va kerak bo‘lsa, shu ijtimoiy tajribasi bilan
0z navbatida o‘zgalarga ta’sirini o‘tkaza olish jarayonidir.

TAHLIL VA NATIJALAR

litimoiylashuv eng avvalo odamlar ortasidagi mulogot va hamkorlikda turli faoliyatni amalga oshirish
jarayonini nazarda tutadi. Tashqaridan shaxsga ko‘rsatilayotgan ta’sir oddiy, mexanik tarzda o‘zlashtiriimaydi,
u har bir shaxsning ichki ruhiyati, dunyoni aks ettirish xususiyatlari nuqtai nazaridan turlicha, sub’ektiv tarzda
idrok etiladi. Shuning uchun ham bir xil ijtimoiy muhit va bir xil ta’sirlar odamlar tomonidan turlicha harakatlarni
keltirib chigaradi. Masalan, 10-15 ta talabadan iborat guruhni olaylik. Ularning bilimi, ilmni idrok qilishlari, ota-
onalarining kutuvlari, o‘gituvchilarning berayotgan darslari va unda etkazilayotgan ma’lumotlar, manbalar va
boshga qgator omillar bir xil. Lekin baribir, ana shu 15 nafar talabaning har biri shu ta’sirlarni o‘zicha, o'ziga xos
tarzda qabul giladi va bu ularning ishdagi yutuglari, o‘quv ko‘rsatkichlari, mas’uliyati hamda igtidorida aks etadi.

Shaxs ijtimoiylashuvi to‘g‘risida gap ketar ekan, aytish kerakki, bu sof ijtimoiy-psixologik tushuncha bo‘lib,
u — individning ijtimoiy muhitga qo‘shilishi, ijtimoiy ta’sirlarni o‘ziga singdirishi va aktiv ravishda muloqot
sistemasiga kirib borish jarayonidir. Bu jarayon ikki tomonlama bo‘lib, bir tomondan shaxs aktiv ravishda ijtimoiy
ta’sirlarni qabul qiladi, ikkinchi tomondan esa, ularni hayotda oz xulg-atvorlari, munosabatlarida namoyon
etadi. Bu jarayon normal individda tabiiy tarzda ro‘y beradi, chunki individda shaxs bo‘lishga ehtiyoj, imkoniyat
va zaruriyat bordir. Bola tug'ilib, ijtimoiy muhitga go‘shilgan ondan boshlab, undagi shaxs bo‘lishga intilishni,
undagi shakllanish jarayonini kuzatish mumkin (masalan, talabada kelajak hagidagi o‘ylar).

Shaxsning ijtimoiylashuvi jarayonida faoliyat muhim ahamiyat kasb etadi. Inson hayoti jarayonida bir
magqsad sari intilib yashaydi va o'z-o'ziga “Men shuni gilishim kerak!” degan ustanovkani beradi. ljtimoiylashuv
jarayonida muvaffagiyatga erishish inson uchun muhim omildir. Insoniy faollikka undovchi narsa ehtiyojdir.
Avvalo bu — ma’naviy, madaniy ehtiyojlar va o‘z-o‘zini rivojlantirish bilan bog‘liq ehtiyojlardir.

Ehtiyoj — inson ongida gandaydir predmet va hodisalarga nisbatan zaruriyatni aks ettirishdir. Psixologiyada
quyidagi asosiy ehtiyojlar ajratiladi: tabiiy, moddiy, madaniy, ma’naviy, ijtimoiy. Tabiiy va moddiy ehtiyojlarning
gondirilishi inson va hayvonlarning mavjud bo‘lishini ta’minlaydi. ljtimoiy ehtiyoj esa — baho olishga, biron-bir
guruh a’zosi bo'lishga, muvaffagiyatga erishishga bo‘lgan ehtiyojni nazarda tutadi. ljtimoiylashuv jarayonida
shaxsning muvaffagiyatga erishish jarayoni uning o'z qo'lidadir. “Men o‘zim” degan tushuncha insonda
bolaligidan boshlab tarkib topadi. Yurishni boshlayotgan bolani qo‘lidan ushlab yordam bermoqchi bo‘lsangiz, u
go'lingizni surib, gapirmasa-da, harakatlari bilan “Men o‘zim” degan holatni namoyon qiladi. Maktabga chiggan
bolani qo‘lidan ushlab yozishni o‘rgatmoqchi bo‘lsangiz, “Yo‘q, men o‘zim” deydi. O‘smir bolaga biror xatosini
to‘g‘rilab ko‘rsatmoqchi bo‘lsangiz, “Men o‘zim qgila olaman, bilaman” deydi. O‘spirin kasb tanlayotganida esa
“Men o‘zim kim bo‘lishimni bilaman” deydi va hokazo.

Insonda bolaligidan ana shu “Men ozim” degan tushunchaning bargaror bo'lishi, giyinchilik va
muammolardan go‘rgmasligi, o'z kelajagi va muvaffaqiyatini o'zi ta’minlashi uchun muhim ahamiyatga ega.
Inson va uning ehtiyojlari oxir-ogibat uning manfaatlari bilan to‘gnashadi. Har bir insonning o'z qarashlari, o‘ylari,
fikrlari tizimi — ularning majmuasi mavjud bo‘ladi. O‘y va fikrlar insonning o'z shaxsiy manfaatlarini ifodalaydi.
Inson o'z shaxsiy manfaatlarisiz yashay olmaydi. Har bir odam, hatto eng kichik yoshdagi bolakaylarning ham
0z shaxsiy manfaatlari mavjud. Inson manfaatlari nafagat shaxs, balki davlat va jamiyat uchun ham muhim
ahamiyatga ega. Ehtiyoj va manfaatlar bizni magsad sari etaklaydi. Albatta, bu yo‘lda shaxs muvaffagiyat yoki
muvaffaqiyatsizlikka uchrashi mumkin.

Boshlagan ishimiz, rejalashtirgan xatti-harakatlarimiz muvaffaqgiyat bilan tugasa, xursand bo‘lamiz. Lekin
ishlarimiz o‘xshamasa, muvaffaqgiyatsizlikka uchrasak, tushkunlikka tushamiz, gaytib shu ishni qilishdan
go‘rgamiz yoki undan gochamiz. Shunday vaziyatga tushgan bo‘lajak mutaxassislarga qanday maslahatlar
berish mumkin? Eng avvalo, inson hamma narsa uning qo‘lida ekanligini unutmasligi lozim. Insonlar o‘zgalar
va o'z fikrlari asosida o‘zgaradilar. Birinchi navbatda biz o'z fikrlarimiz va so‘zlarimiz xo‘jayini bo‘lishga harakat
gilishimiz hamda shuni shakllantirishimiz lozim.

Shaxs faoliyatda tarkib topadi va shakllanadi. Yashash — bu harakatlanish demakdir. Inson hayoti — bu bir-
biri bilan o‘rin almashuvchi faoliyatlar tizimidir. Faoliyat — bu insonning vogelik bilan o‘zaro munosabati jarayoni
bolib (tabiiy va ijtimoiy), bu passiv jarayon emas, aksincha, ong bilan boshqariladigan, nisbatan ortiq yoki
kamroq faollikdir. Inson faoliyati bevosita ehtiyojlar bilan emas, balki aniglangan magsad asosida boshgariladi.

Inson faoliyati rang-barangdir. Faoliyat natijalariga ko‘ra, an’anaga asosan uni amaliy yoki nazariy turga
bo‘lish mumkin. Har ganday faoliyat ma’lum bir g‘oyani hayotga tadbiq etib, nazorat va boshgaruvni talab etadi.
Eng ajoyib g‘oyalar jamiyat tomonidan ma’lum faoliyatga tadbiq etilgandagina yuqgori bahoga ega bo‘ladi.

Tadgiqotimizda adaptiv intellekt bilan bog‘liq kasbiy qobiliyatlarni ham ahamiyatlilik darajasiga ko‘ra
baholashni talabalarimizga tagdim etgan edik. Pedagogik-psixologik faoliyat jarayonida zarur bo‘ladigan
adaptiv intellekt bilan bog‘liq qobiliyatlar ahamiyatlilik darajasi bo‘lajak mutaxassislar tomonidan belgilanib,
olingan natijalarda muhim ahamiyatga ega qobiliyatlar sifatida shaxslararo o‘zaro muloqot o‘rnatish (1),
psixikani tadqiq eta olish (2), psixologik yordam berish (individual va guruhli psixologik maslahat) (3) belgilanib,
bu talabalarning kasbiy yo‘nalishi doirasida amalga oshirishi kerak bo‘lgan ish faoliyatiga yordam beradigan
gobiliyatlarni anglab yetayotganidan dalolat beradi. Shu bilan birga, kasbiy rivojlanish dinamikasiga bevosita
ta’sir etuvchi gobiliyatlar — professional korreksion va diagnostik (7), olingan natijalarning maxfiyligini ta’minlash
(8), tadgiqot va tahliliy (ma’lumot bilan ishlash, giyinchiliklarni yengish) qobiliyatlar etarli darajada muhimligini
anglash mavjud emasligi talabalar hali kasbi bilan bog‘liq fanlar, maxsus kurslarni to‘liq o‘rganmaganlari va ular
haqgida yetarli ma’lumotga ega emasliklaridan dalolat beradi.

Faoliyat va hayotda muvaffaqgiyatsizlikka uchramaslik uchun maqgsadlar anig va shaxs imkoniyatlari
darajasida bo'lishi lozim. Har ganday ishda mas’uliyat va mas’ullik bo‘lish kerak. Hayotda muvaffagiyatga
erishgan va ijobiy fikrli kishilar yonida bo‘lishga intilish lozim. Zero, bunday kishilar sizga yordam berishdan
go‘rgmaydi.

Insonning uch dushmani bor — bu qo‘rquy, ikkilanish va xavotir. Bu uchalasi muvaffagiyatsizlik omillaridir.
Qo‘rquvni yenga olgan, oz kuchiga ishongan, ikkilanmagan kishinigina g‘alaba kutadi. Inson o‘ziga savol
berishi kerak: “Men nimadan qo‘rgaman — o‘tmishdanmi yoki kelajakdanmi?” Shuni unutmaslik kerakki, 40%
xavotir va go‘rquvlar hayotga tadbiq etilmaydi, 30%ni o‘zgartirib bo‘Imaydigan o‘tmish bilan bog'liq bo‘ladi, 12%
boshqalarga taallugli bo‘lgan muammolar va tashvishlar, 10% esa bizni kasalliklar sari etaklaydi, fagat 8%gina
haqgigatda harakat qilish, 0'’z-0'ziga ishonish sababli bo‘lishi mumkin bo‘ladi.

Inson faol va tashabbuskor bo'lishga harakat gilishi lozim. Bir vagtlar Abraham Linkoln: “Men har doim
bir kuni kelishi mumkin bo‘lgan imkoniyatimni kutib, tayyor bo‘lib yashayman”, — degan edi. Muammolar va
ularning echimidan qo‘rqish kerak emas. Boshqalar va o‘zingiz uchun maqbul bo‘lgan qarorlarni gabul gilishga
va shu orgali muammoni echishga harakat qilish kerak. Muammoning echimi esa insonga huzur baxsh etadi.

Talabalik davri o‘ziga xos davrdir. XXI asr talabasi ijtimoiy faol shaxsdir. U o'z rivojlanish traektoriyasini
tanlash va uning negizida rivojlanish imkoniyatiga ega. Zamonaviy ta’lim modelining mualliflari bo‘lajak
mutaxassisga quyidagi talablar go‘yilishini ta’kidlaydilar:

ommaviy kreativlik kompetensiyasi;

ijtimoiy kompetensiyalarni shakllantirish;

o'z ustida ishlash, ta’lim olishga tayyorlik;

maxsus bilimlarni egallash hamda kasbiy kompetensiyani shakllantirish;

ta’lim loyihalarida faol ishtirok etish, xorijiy tillarni egallash.

Talabaning ijtimoiy faolligi shaxsning ikki tomoni bilan bog'liq. Birinchi tomondan — shaxsning ichki
resurslari, ehtiyojlari, ustanovkalari; ikkinchi tomondan — tashqi omillar. Talabaning faolligi bu ikki tomonning
uyg‘unligidir. ljtimoiy faollik hayotimizning har jabhasida namoyon bo‘ladi. Talabaning ijtimoiy faolligi o‘quv-
amaliy faoliyatda ifodalanadi. Rus tadqigotchisi O. P. Eliseeva shaxsning ijtimoiy faolligini bir necha tiplarga
ajratgan:

Moslashuvchan tip. Bu tipdagi shaxs faolligi ichiga yo'naltirilgan. Tinchliksevar, tashqgi omillar ta’sirida faolligi
oshadi. Tashqi ta’sirlarga beriluvchan, topshiriglarni rahbar boshchiligida bajarishga moyil. O‘ta mulogotchan
emas.

Ragobatchi tip. Tashqgi olamga yo‘nalgan. Obrof, mansab, e’tibor, hukmronlik kabi sifatlar bu tipga xos.
Mulogotchan, tashabbuskor, magsad sari intiluvchan va raqobatni sevuvchi shaxsdir.

O‘z-o0'zini aktuallashtiruvchi tip. Yuqori ta’limiy motivatsiyaga ega, o'z ustida ishlashdan to‘xtamaydigan,
kasbiy kompetensiyani rivojlantirishga intiluvchan tip.

Bunyodkor tip. Yangilik yaratishga, g‘oyalarni hayotga tadbiq etishga, kasbiy faoliyatda ijodiy yondashishga
intilgan tipdir.

XULOSA VA TAKLIFLAR

Shuni ta’kidlash lozimki, o‘quv faoliyatida yuqorida qayd etilgan tiplar sof holatda uchramaydi. Ular

yagona faziyat bilan bog'liq holda turlicha namoyon bo‘ladi. Yuqorida qayd etilgan xarakteristikalardan kelib
chiggan holda, talaba ijtimoiy faolligini belgilovchi sifatlarga kirishimlilik, ijtimoiy faollik, faoliyatni anglaganlik,
tashkilotchilik, tashabbuskorlik, ijtimoiy mulogotchanlik, o'z ijtimoiy faoliyatidan qonigganlik kabilarni kiritish
mumkin.

Demak, xulosa qilib aytadigan bo‘lsak, talaba doim faol shaxsdir va u har ganday faoliyatda inson sifatida

u yoki bu darajada o‘z harakatlarining magsadini aniglaydi, uning yakuniy natijasini xayol qiladi, vaziyatlarni
baholaydi, ularning ketma-ketligini ta’'minlash haqida fikr yuritadi, digqatini yo‘naltiradi, irodasiga zo‘r beradi,
boshgalar faoliyatini kuzatadi.

FOYDALANILGAN ADABIYOTLAR RO‘YXATI:

